Prosiect Cynnwys Dinasyddion 50+
Rhwystrau Rhag Cynnwys Pobl: taclo’r ddwy ochr yn Sir Ddinbych

Adroddiad ar y Peilot
Cyflwyniad
Addas ar gyfer y dasg — sgiliau ar gyfer cynnwys dinasyddion

Mewn gweithdy prosiect fe wnaethom sylweddoli bod angen mwy o hyfforddiant a
gwell hyfforddiant ar gynnwys y cyhoedd. Nid yw pob aelod o staff sydd yn gweithio
ar gynnwys wedi derbyn hyfforddiant ar gyfer y gwaith hwnnw a’r canlyniad yw nad
oes ganddynt bob tro ddealltwriaeth o’'r maes na hyder yn yr hyn y maent yn ei wneud
— a dydy hynny ddim yn beth da iddynt. Ar ben hynny gallai diffyg sgiliau priodol
wneud pethau’n waeth. Er enghraifft, gallai ymgynghori mewn modd gwael droi pobl
hyn oddi wrth y syniad o gymryd rhan am byth. Mae rhesymau da, felly, dros wneud
yn siwr bod gweithwyr proffesiynol yn meddu ar y sgiliau iawn ar gyfer cynnwys
dinasyddion.

O ran pobl hyn mae’r angen am roi cyfle iddynt wella eu sgiliau fel dinasyddion wedi
cael ei gydnabod ers amser bellach. Er enghraifft mae Age Concern a Help The Aged
wedi bod yn cynnig hyfforddiant mewn sgiliau megis siarad yn hyderus mewn
cyfarfodydd. Mae Cyngor Sir Ddinbych hefyd wedi bod yn dda am gynnig y math
hwnnw o hyfforddiant i bobl dros 50 oed.

O ystyried popeth roedd yn ymddangos mai da o beth fyddai cysylltu dinasyddion hyn
a ‘hyfforddwyd’ gyda staff o’r sector cyhoeddus a’r sector gwirfoddol a oedd yn
awyddus i ddysgu mwy am sgiliau cyfranogi. Felly, roedd y peilot yn seiliedig ar
addysgu’r ddwy ochr. Mae rhwystrau ymysg y bobl hyn rhag cymryd rhan ac ymysg,
er enghraifft, darparwyr gwasanaethau. Nid oes modd i’r naill ochr na’r llall ymddwyn
yn effeithiol pan mae’r ddwy ochr yn gweld rhwystrau o’u blaenau. Wynebodd y peilot
yn Sir Ddinbych yr her o gael pawb i ddeall mwy am y ffordd o gynnwys y naill a’r llall
— ac yna cynnwys mwy fyth o ddinasyddion.

Mae’r adroddiad byr hwn yn ymwneud a:

— Y ffordd yr aed ati i symud ymlaen o’r syniad gwreiddiol o fod yn “addas
ar gyfer y dasg” hyd y peilot fel y gweithredwyd ef;

— Manylion am yr hyn a ddigwyddodd yn Sir Ddinbych;

—  Gwerthusiad o'’r peilot.

Diolchiadau

Yn ychwanegol at y diolchiadau cyffredinol a wnaed gan y Prosiect Cynnwys
Dinasyddion 50+, diolchwn i'r canlynol am eu harbenigedd, eu cyngor a’u cefnogaeth,
mewn perthynas a’r peilot hwn.

Cyngor Sir Ddinbych

Y Gyfarwyddiaeth Gwasanaethau Cymdeithasol a Thai, yn arbennig Nikki, Paula a
Sandra

Senedd Pensiynwyr Sir Ddinbych
Flo, Jean, Margaret a May



Flo, Jean, Margaret a May
O’r Syniad i’r Realiti

Ar y cychwyn

Un o brif amcanion y Prosiect Cynnwys Dinasyddion 50+ yw creu mwy o
ddealltwriaeth o’'r hyn sydd yn atal pobl hyn rhag bod yn ddinasyddion gweithredol.
Mewn cyfres o weithdai trafodwyd y rhwystrau hyn a materion eraill sydd yn
gysylitiedig & dinasyddiaeth. Fe wnaethom rywbeth arall a ddylai ddigwydd mewn
gweithdy sef cyflwyno syniadau y gellid eu datblygu’n ffyrdd o gael mwy o
ddinasyddion i gymryd rhan ac i sicrhau gwell cynnwys dinasyddion.

Un syniad a ddeilliodd o’r gweithdy prosiect cyntaf oedd:

Addas ar gyfer y dasg — gwella sgiliau ein gweithwyr proffesiynol
Mae’r nodiadau am y syniad gwreiddiol ar gael yn Atodiad 1.
Datblygu’r syniadau

Cyflwynwyd yr holl syniadau a ddaeth o weithdai’'r prosiect i weithgor y prosiect.
Trafodwyd y syniadau o ran eu cryfderau a’'u gwendidau; yn arbennig pa mor
ymarferol fyddai ceisio eu gwireddu o gofio mor fyr oedd yr amser ar gyfer y prosiect
ac mor brin oedd yr adnoddau.

Gollyngwyd rhai syniadau da iawn bryd hynny am y rheswm syml na fyddai modd eu
gwireddu fel rhan o’r prosiect. Yna ystyriwyd syniadau dichonol yn fanylach a
chynigiwyd gwelliannau iddynt.

Troi’r syniad yn realiti

Ystyriodd Bwrdd y Prosiect y syniadau diwygiedig a’'u gwerthuso gan ddefnyddio’r
grid sydd yn Atodiad 2. Lluniwyd rhestr o’r awgrymiadau mwyaf ymarferol.
Dosbarthwyd y set hon o awgrymiadau ymysg budd-ddeiliaid y prosiect gyda golwg
ar gynnal peilot.

Mae Cyngor Sir Ddinbych wedi bod yn gwneud gwaith da o ran cynnwys pobl hyn.
Roedd ganddynt ddiddordeb mewn datblygu’r awgrym a gymeradwywyd gan Fwrdd y
Prosiect ar gyfer y peilot.

Yr Hyn a Ddigwyddodd
Troi syniad da yn rhagoriaeth — dyna ddigwyddodd yn y peilot hwn.

Awgrymodd Sandra, Swyddog Datblygu Strategaeth Pobl Hyn Sir Ddinbych y dylid
gwella sgiliau cynnwys staff yr Awdurdod Lleol drwy adeiladu ar y gwaith da a wnaed
eisoes. Yn ogystal &'r Senedd Pensiynwyr, mae Sir Ddinbych wedi darparu
hyfforddiant Llais a Dewis ar gyfer pobl hyn. Mewn geiriau eraill mae Sir Ddinbych
wedi bod yn ymdrin &'r rhwystrau a ganfyddir gan bobl hyn rhag cymryd rhan — ac
roeddent am ddefnyddio’r llwyddiannau i weithio ar y rhwystrau a ganfyddir gan staff
yr Awdurdod Lleol.

Beth am wahodd aelodau a dderbyniodd hyfforddiant a rhai sydd yn cyfranogi o fysg
Senedd y Pensiynwyr i ddiwrnod hyfforddi staff ar gyfranogi?

Pam lai! — dyna’n union yr hyn ddylai llawer o gynnwys pobl ei olygu: cysylltiad wyneb
y wyneb rhwng pobl hyn a swyddogion yr Awdurdod Lleol. Os ydych am gynnwys



eraill rhaid i chi gynnwys pobl sydd ar ochr arall y rhwystr.

Felly roedd y syniad wedi datblygu ar gyfer y peilot. Roedd cyflwyno i staff yr
Awdurdod Lleol sgiliau newydd ar gyfer cynnwys dinasyddion yn dal yn brif nod. Ond
byddai’r nod yn cael ei wireddu bellach drwy gydweithredu &'r bobl hyn eu hunain.
Byddai pobl o bob ochr i’r rhwystrau rhag cynnwys dinasyddion yn cael cyfle i gwrdd
a siarad am y rhwystrau sydd yn dod rhyngddynt ac yn atal pobl hyn rhag bod yn
ddinasyddion gweithredol.

Cyfarwyddiaeth Gwasanaethau Cymdeithasol a Thai Sir Ddinbych —
Cynhadledd Staff at Gyfranogiad

Roedd cyfle i roi prawf ar y dull hwn yn y gynhadledd i staff gwasanaethau
cymdeithasol a thai ar Chwefror 1ar 2008. Byddai partneriaid yn y GIG a'r trydydd
sector yn bresennol hefyd. Thema'r diwrnod oedd ‘cyfranogi’.

Mae angen llawer o waith paratoi a threfnu ar gynadleddau - a doedd y gynhadledd
ar Chwefror 1ar ddim yn eithriad. Roedd cynnwys cydweithwyr o sefydliadau sydd yn
bartneriaid - yn ysbryd cyfranogi - yn ychwanegu at y gwaith gweinyddu. Fel pe na
bai digon i'w wneud roedd rhaid gofalu bod y trefniadau’n addas ar gyfer y Prosiect
Cynnwys Dinasyddion 50+ ac, yn bwysicaf oll, pobl hyn y Senedd Pensiynwyr. Roedd
hyn i gyd yn glod i Sir Ddinbych.

Felly nid dim ond honni ei bod yn cefnogi cyfranogiad a wnai'r gynhadledd ar
Chwefror 1ar. Roedd llawer o gyfranogi’n digwydd wrth gefnogi’r thema. Nid gwaith yr
adroddiad hwn ar y peilot yw gwneud sylwadau ar y diwrnod - er bod gwerthusiadau
positif iawn wedi eu cynnwys isod. Digon yw dweud hyn: roedd cynnwys dau weithdy
ar gyfer materion cynnwys dinasyddion 50+ fel rhan o’r thema gyffredinol o gyfranogi
wedi gweithio’n arbennig o dda.

Y Gweithdai Rhwystrau rhag Cynnwys Dinasyddion

Yn y gynhadledd staff roedd gweithdy’n arbennig ar gyfer y rhwystrau rhag cynnwys
dinasyddion 50+. Cynhaliwyd y gweithdy yn y bore a’r un gweithdy wedyn yn'y
pnawn. Hwyluswyr y gweithdy oedd Nikki (Cyngor Sir Ddinbych) a Flo, Jean,
Margaret a May — o Senedd y Pensiynwyr.

Roedd cynllun y gweithdy’n un traddodiadol a defnyddiwyd: nodiadau sbardun,
trafodaeth, siartiau fflip a post-its.

Daeth Flo, Jean, Margaret a May & rhywbeth gwahanol ac arbennig iawn i’r hwyluso.
Cafwyd digonedd o sylwadau a syniadau diddorol. Roedd digon o ferw yn'y
gweithdai.

Mae cofnod o’r hyn a fynegwyd ar y siart llif a’r post-its yn gynwysedig isod yn y
gwerthusiad.

Prif Ganfyddiadau’r Gweithdai

» Beth yw ystyr cymryd rhan?
Trafodwyd y cwestiwn hwn o safbwynt pobl hyn a’r gweithwyr proffesiynol. Er bod
gwahaniaethau amlwg yn y manylion canfuwyd tair prif thema a gellid gosod y
sylwadau bron i gyd o fewn y rheini.
Dyma’r tair thema:

- Gwrando a chlywed
- Cydweithio



- Canolbwyntio ar anghenion am ofal

»  Beth yw'r rhwystrau rhag cymryd rhan?

Mae Tabl 1 yn dangos yr ymatebion a gofnodwyd ar y siart fflip yn y gweithdy
cyfranogwyr.

Tabl 1: Cofnod siart fflip o’r ymatebion i ‘Rhwystrau rhag Cymryd Rhan’
Pa bethau sydd yn rhwystrau rhag cymryd rhan o safbwynt person hyn?

* Y label “pensiynwr”

* Stereoteipio

* Gallu i gymryd rhan

* Penderfyniadau’n cael eu gwneud drosoch

Rhwystrau rhag Cymryd Rhan?

» Canfyddiadau pobl eraill/ddim yn cael eich ystyried yn gyfartal
« Stereoteipio

» Gwneud yn fach o rywun

» Goramddiffynnol

* Gallu

Beth fedr staff ei wneud ynglyn &’r rhwystrau?

* laith eglur

* Cael pobl i gymryd rhan
* Trin yn gyfartal

* Aralleirio

Beth fedr staff ei wneud ynglyn &’r rhwystrau i bobl hyn?

» Gofyn i'r Bobl Hyn beth maen nhw ei eisiau
* Aralleirio cwestiynau

* Bod yn rhan o gynllunio

* Cyfathrebu

Pa staff sydd yn ei wneud yn iawn?

» Cyswllt ag adrannau eraill

» Gwasanaeth wardeiniaid yn dda

» Tai gyda gofal ychwanegol

» Cyfarfodydd misol gyda chynrychiolwyr tenantiaid a swyddogion tai
Pa bethau fedrai staff eu gwneud yn well?

* Priffyrdd

* Dylai’r Gwasanaethau Cymdeithasol gymryd rhan amlycach

* Cyswllt personol

* Gweiddi’n uwch

* Mwy o weithio mewn partneriaeth ar draws yr adrannau

* Mwy o gyswllt personol gan y Gwasanaethau Cymdeithasol a Thai
* Dim stereoteipio

* Mwy o dai gwarchod

* Mwy o gyhoeddusrwydd

* Cymryd rhan yn y cynllunio




Mae’r wybodaeth sydd yn Nhabl 1 yn ddeunydd meddwl ar gyfer sir Ddinbych ac yn
fwy cyffredinol ar gyfer adegau pan mae cyfranogiad yn cael ei ystyried.

Bonws ychwanegol yw cynhyrchu gwybodaeth y gellir gweithredu arni. Wedi'r cyfan
prif nod y peilot oedd canfod a ellid ymdrin & natur ddwyochrog y rhwystrau rhag
cymryd rhan yn y ffordd hon. Ac yn awr medrwn symud ymlaen at y gwerthuso.

Gwerthuso

Peilot ar raddfa fach oedd hwn gydag adnoddau cyfyngedig. Roedd sgbp y
gwerthuso’n gyfyngedig o angenrheidrwydd. Er gwaethaf y cyfyngiadau hyn,
gwerthuswyd y peilot yn 6l y canllawiau a geir yn y Pecyn Cymorth.

Diolchiadau pellach

Diolch yn fawr iawn i Nikki am yr holl help i brosesu data’r gweithdai. Hi hefyd sydd yn
gyfrifol am beth o'r graffigwaith sydd yn yr adran hon.

A wnaeth y peilot yr hyn y bwriadwyd iddo ei wneud?
Do.

Dangosir hyn drwy gymharu bwriadau’r peilot fel y nodir hwy yn yr atodiadau a’r
adroddiad uchod am yr hyn a ddigwyddodd.

Problemau

Aeth popeth yn llyfn gyda’r peilot o'r dechrau i'r diwedd. Cafwyd un digwyddiad y dylid
cyfeirio ato. Roedd dau o staff yr Awdurdod Lleol nad oeddent yn gyfarwydd &’r math
hwn o weithdy. Roedd eu rheolwr llinell wedi gofyn iddynt fynd ar y cwrs. Ar Ol peth
camddealltwriaeth ar y cychwyn daethant yn fuan iawn yn gyfarwydd &'r hyn oedd yn
digwydd.

Roedd y digwyddiad yn enghraifft dda i’'n hatgoffa nad yw popeth sydd yn gyfarwydd i
rywun profiadol yn gyfarwydd i bawb. Gall y dulliau mewn digwyddiadau cynnwys
dinasyddion droi rhai pobl draw.

Pwy gymerodd ran?

Mae Tabl 2 yn dangos y nifer o bobl a wnaeth fideo ynghyd & gwybodaeth am eu
rhyw a’u hoed.

Tabl 2: Pobl a gymerodd ran yn y gweithdai

Cyfanswm | Benyw | Gwryw | Dros 70 oed
(nifer) (nifer) | (nifer) (nifer)
24 20 4 4

Beth oedd nodweddion y bobl hynny o ran dinasyddiaeth?

Mae Tabl 3 yn dangos gwybodaeth am y bobl fel dinasyddion. Daeth y nodweddion
o’r Pecyn Cymorth.



Tabl 3: Nodweddion o ran Dinasyddiaeth Peilot Sir Ddinbych

Nodweddion o ran dinasyddiaeth Do Naddo

(Nifer) (Nifer)
Wedi pleidleisio 21 3
Wedi cysylltu ag aelod etholedig 9 15
Wedi llofnodi deiseb 16 8
Wedi ffonio i fynegi barn 3 21
Wedi cysylltu & phapur newydd 4 20
Wedi defnyddio’r rhyngrwyd 10 13
Wedi bod ar orymdaith / protest / gwrthdystiad 1 22
Wedi mynychu cyfarfod gan y llywodraeth 8 15
Aelod o grwp ymgyrchu 4 20
Aelod o blaid wleidyddol - 23
Aelod o undeb llafur 12 10
Aelod o gymuned ffydd 14 10
Gwirfoddolwr ffurfiol 13 10

Ni chyflwynir dadansoddiad ffurfiol o'r wybodaeth.

Dyma’r prif bwyntiau sydd yn deillio o'r tabl:
o Mae’r mwyafrif helaeth o’r cyfranogwyr yn pleidleisio.
o Nid oes un ohonynt wedi bod yn aelod o blaid wleidyddol.
o Ychydig iawn a fynegodd farn ar y ffon neu drwy bapur newydd.

Ni ellir dod i unrhyw wir gasgliadau. Serch hynny, o gael golwg fanwl ar y tabl
awgrymir mai cymysg oedd y diddordeb a oedd gan y griwp mewn materion sydd yn
ymwneud & dinasyddiaeth, ar wahan i bleidleisio.

Atebodd pedwar ar ddeg o bobl y cwestiwn: “A yw eich syniad o ddinasyddiaeth wedi
newid o ganlyniad i’r digwyddiad hwn?” Dywedodd pedwar ‘Do’. Os yw gweithdy awr
wedi helpu pobl i newid eu barn mae’n ddiddorol. Rhaid bod rhywbeth wedi digwydd

yno!

Bod yn ddinesydd gweithredol — beth yw ystyr hyn i chi?
Dengys y blwch hwn beth yw ystyr bod yn ddinesydd gweithredol i’r cyfranogwyr.

Bod yn ddinesydd gweithredol — beth yw ystyr hynny i chi?
— Cwrdd a phobl eraill a chymysgu — Medru uno yn y gweithgareddau —
— Cael eich clywed — Cymryd diddordeb — Ymuno mewn trafodaethau —
— Teimlo’n rhan o bethau — Medru gwneud gwahaniaeth —
— Cymryd rhan mewn trafodaethau lleol a rhanbarthol, bod yn flaengar —
— Gall olygu bod yn rhan o grwpiau lleol, helpu i gynnal gweithgareddau lleol —
Bod yn rhan o’r gymuned —
— Cymryd rhan, cael gwrandawiad i’ch barn — Bod yn rhan o bethau —
— Medru cyfrannu a chymryd rhan gyda ffrindiau o’r un anian —
— Ymuno a thrafodaethau — Peri newid a chefnogi’'r gymuned

Beth oedd ymateb y cyfranogwyr i’r peilot?
Mae’r set isod o flychau’n dangos ymateb rhai o’r cyfranogwyr i'r peilot




Beth wnaethoch ei fwynhau?

Cwrdd & thimau eraill /dod ynghyd
Trafod & phobl eraill

Bod yno

Merched o’r gymdeithas tenantiaid
Pawb

Gwrando ar farn pobl eraill
Clywed barn gwirfoddolwyr
Rhyngweithio

Trafodaethau grip

Gwrando ar wirfoddolwyr eraill o’r sector
Bod yn rhan o drafodaethau grivp
Cael cymryd rhan

Beth oedd fwyaf defnyddiol i chi a beth fydd yn mynd gyda chi oddi yno?

Barn pobl eraill

Bod pobl eraill yn gwrando os ydych yn gweld eich gilydd wyneb yn wyneb
Barn defnyddwyr

Aralleirio “Ydy’r gallu gennych?”

Ysbrydoliaeth i gymryd rhan yn amlach

Pobl dros 50 oed

Gwrando ar safbwyntiau

Popeth

Beth oedd ymateb y cyfranogwyr i’r gweithdy yn y gynhadledd gyfan?

Fel y nodwyd uchod, nid yw’r cwestiwn hwn yn perthyn i'r adroddiad mewn
gwirionedd. Serch hynny mae’r graffig isod a’r wybodaeth ychwanegol yn dangos pa
argraff a wnaeth y materion sydd yn ymwneud & phobl hyn a chyfranogiad.

Cwestiwn 1: Pa rai o’r topigau yr ymdriniwyd & hwy yn y Gynhadledd Staff fydd
fwyaf defnyddiol i chi?

Participation Older People Barnados Childrens Others
‘D Most Useful Topic ‘

Er mwyn cadw’r graff hwn yn hylaw dim ond 5 o’r prif ymatebion a restrwyd. Mae’r
‘eraill’ yn cynnwys:
+ Cyfathrebu
* Gwahanol ffyrdd o gyfranogi
* Manylion am y cynllun cyfranogiad tenantiaid
* Ymgynghori/partneriaeth
* Roedd yr holl dopigau yr ymdriniwyd & hwy mor bwysig &’ gilydd
*  Gwybod bod mwy na 50 o fforymau o gwmpas y Sir. Gwybod bod Cyngor
Sir Ddinbych yn gweithio tuag at oresgyn rhwystrau a chyfathrebu’n well
rhwng Defnyddwyr Gwasanaeth a’r darparwyr

Ffynhonnell: Adroddiad am y Gynhadledd

Translator’s note:
This is a translation of the wording in the graph above:

Most Useful Topic Y Topig Mwyaf Defnyddiol
Participation Cyfranogiad

Older People Pobl Hyn

Barnados Barnados

Children Plant

Others Eraill

Pa adnoddau a ddefnyddiwyd?

Cadwodd peilot o fewn y gyllideb o £200 - a hynny i raddau helaeth drwy fanteisio ar
y gynhadledd a drefnwyd eisoes!

Roedd y peilot yn dibynnu’'n helaeth ar ewyllys da a chefnogaeth y bobl y cyfeiriwyd
atynt ar ddechrau’r adroddiad hwn. Mae hyn yn cadw’n golwg ar y ffaith bod pobl a’u
perthnasoedd bob amser yn adnodd hanfodol. Diolch eto i Wasanaethau
Cymdeithasol a Thai Sir Ddinbych am fod yn bartneriaid da i weithio gyda hwy.




Atodiad 1

Addas ar gyfer y Dasg - Diweddaru sgiliau ein gweithwyr
proffesiynol

Nod:
o Sicrhau bod y rhai sydd &’r dasg o weithredu prosiectau cynnwys dinasyddion
yn teimlo bod ganddynt allu ar gyfer y dasg, a’r sgiliau a’r wybodaeth
angenrheidiol i sicrhau bod cynnwys dinasyddion yn cael ei wneud mewn modd
effeithiol a gwerthfawr sydd yn seiliedig ar ganlyniadau, a bod adborth amy
canlyniadau’n mynd at y gweithwyr proffesiynol priodol er mwyn gweithredu ac at
aelodau’r cyhoedd er gwybodaeth. (*ac yn y pen draw pawb sydd yn rhan o’r
sectorau gwirfoddol a statudol — gan greu diwylliant o gynnwys dinasyddion.)

*

Pam:

Teimlwn fod y sgiliau hyn yn brin ar hyn o bryd. Mae’r gweithwyr proffesiynol yn
dueddol o lynu at eu hen ffordd o ymdrin & chynnwys dinasyddion ac yn fodlon ar
ganlyniadau sydd yn llai nag effeithiol. Mae’r sgiliau cyfathrebu a chyflwyno’n aml yn
wael a chanlyniad hynny yw bod yn llai effeithiol o ran cynnwys dinasyddion a
chyflwyno adborth er gwaethaf y ffaith bod amser ac ymdrech sylweddol yn cael eu
rhoi i'r broses.

Sut:
Cyflwyno cyfres o 3 Sesiwn Sgiliau Cynnwys Dinasyddion, bore neu brynhawn, a
fydd yn cynnwys y canlynol:
o Pwysigrwydd syniad clir am nodau ac amcanion rhyw dasg neu’i gilydd o ran
cynnwys dinasyddion - 20 munud
o Suti gyfleu eich neges a rheoli’r disgwyliadau — 20 munud
o Deall bod gan bawb wahanol ddull o gyfathrebu a bod pobl yn derbyn
gwybodaeth mewn gwahanol ffyrdd — 20 munud
o Toriad
o Gwneud pethau’n wahanol — y risgiau a’r gwerth ychwanegol a ddaw yn ei sgil
— 20 munud
o0 Sesiynau gweithdy gyda senario i weithio arni mewn grwpiau bach neu dreulio
amser yn rhannu syniadau am y mathau o gynnwys dinasyddion y maent yn ei
weithredu fel arfer a sut y byddant yn ei wneud yn wahanol o hyn allan efallai — 45
munud

Gwerthusiad/canlyniadau:
o Gwerthusiad o'r hyfforddiant ar y diwrnod i asesu a yw’r bobl yn teimlo bod
ganddynt fwy o allu i gynnwys dinasyddion yn effeithiol.
o0 Dod o hyd i fylchau ar y diwrnod yn yr wybodaeth ac os yn bosibl eu
hychwanegu at y sesiynau nesaf.
o0 Cysylltu ar 6l 3 mis i weld a yw'r hyfforddiant wedi gwneud unrhyw wahaniaeth
ac os na wnaeth beth y maent yn teimlo yw’r bwich yn eu gwybodaeth.



Atodiad 2

Cynnwys Dinasyddion 50+

Taflen Asesu Peilot — Bwrdd y Prosiect 15/09/07
Peilot:

Addas ar gyfer y Dasg - Diweddaru sgiliau ein gweithwyr proffesiynol

Posibl o fewn yr amser:

Oedd / Nac oedd

Adnoddau:

Amser - Uchel / Canolig / Isel
Arian - Uchel / Canolig / Isel

Ystyriaethau Cynnwys Dinasyddion:

Arweinwyr: Pobl hyn /y sector statudol / y sector gwirfoddol
Cynnwys dinasyddion: i/ ar ran/ gyda phobl hyn

Perthyn i: Codi ymwybyddiaeth
Ennyn diddordeb
Ymarfer ymgynghori
Prosiect cynnwys dinasyddion
Gwneud penderfyniadau

Arloesi o ran ??: cefnogaeth / cyfathrebu / dull / math

A ydy’n bosibl gwerthuso’r prosiect?

Ydy neu Nac ydy

A ydy’r Peilot hwn yn rhy debyg i rai eraill?

Ydy neu Nac ydy




Manylion y Peilot

Enw’r Peilot:
Addas ar gyfer y Dasg - Diweddaru sgiliau ein gweithwyr proffesiynol

Disgrifiad Byr o’r Peilot, yn cynnwys y lleoliad:

Diweddaru sgiliau a gwybodaeth y gweithwyr proffesiynol i'w galluogi i weithio’n
effeithiol ac effeithlon wrth gynnwys dinasyddion 50+

Cyflwynwyd fel set o sesiynau neu weithdai rhyngweithiol gydag elfennau allweddol
0 Rheoli disgwyliadau
o0 Materion sydd yn ymwneud a chyfathrebu
o Gweithio gydag arloesedd - risgiau a gwobrau
0 Senarios

Gwerthusiad — cafwyd rhai sylwadau cychwynnol

Lleoliad? — Caerffili, Merthyr neu Rondda Cynon Taf?

Asesiad o’r Peilot gan ddefnyddio’r Offer Adolygu Ymchwil

Dosbarthiad Craidd:

Wedi ei gyfeirio at rwystrau i bobl hyn?

Wedi ei gyfeirio at rwystrau i weithwyr Yn bennaf
proffesiynol?

Ymdrin &'r berthynas rhwng pobl hyn a | ryw raddau
gweithwyr proffesiynol?

Un digwyddiad yn unig? Angen ystyriaeth bellach

Cynnwys cyfres o ymarferion ar gynnwys | ?
dinasyddion?

Datblygu prosiect cynnwys presennol? ?

Math o arloesi (gweler tabl ar wahan) Adnoddau ? / Cyfathrebu ? /
Dull¥ ? / Math ¥




Lefel o Gynnwys?

Codi ymwybyddiaeth? le

Cynnau diddordeb? le

Dull o ymgynghori?

Prosiect cynnwys dinasyddion? Efallai

Gwneud penderfyniadau?

Targedu a Recriwtio:

o Beth yw'’r boblogaeth darged?
Pawb sydd yn 50+

o O ble byddant yn cael eu recriwtio?
Y Sector Statudol (a’r 3ydd sector?)

o Sut byddant yn cael eu recriwtio?
Gwahoddiad uniongyrchol

Amserlen:
0 Byr —dim ond mater o roi digon o rybudd ymlaen llaw

Yr Adnoddau angenrheidiol:

o0 Arian - llogi ystafell a lluniaeth

0 Amser - paratoi a chyflwyno

o Pobl - cyflwyno drwy bobl y prosiect
o Eraill ?




Rhwystrau rhag Cynnwys Dinasyddion (Safbwynt Gweithwyr Proffesiynol):

Asesu a Math o Arloesi

Diffyg adnoddau sefydliadol Addas ar
gyfer y dasg
o Diffyg amser i ddatblygu perthnasoedd ac ymddiriedaeth X
o Prinder arian penodol X
o Diffyg gwybodaeth / arbenigedd v
Diffyg cymhelliad
o Cynnwys dinasyddion yn isel ar y rhestr o flaenoriaethau v
o Cynnwys dinasyddion yn ddim ond blwch arall i'w dicio v
o Difaterwch ar ran dinasyddion X
o Gorlwyth o ymgynghori heb ddim canlyniadau nac X
effeithiau pendant
0 Amheuaeth o werth ymarferion cynnwys dinasyddion v
o Cydnabyddiaeth bod cynnwys yn anffurfiol yn fwy pwerus v?
Profiadau negyddol yn y gorffennol
o0 Ymarferion cynnwys dinasyddion wedi methu neu wedi v
bod yn anfoddhaol
o0 Anhawster i ddenu diddordeb grwpiau lleiafrifol X

o Disgwyliadau afrealistig gan y cyhoedd wedi eu creu yn'y
gorffennol

Materion diwylliannol

o Ffocws ar gynnwys defnyddwyr

o Ddim yn cydnabod neu ddim yn deall dulliau newydd
democratig e.e. democratiaeth gyfranogol

o Diffynnaeth broffesiynol

0 Inertia biwrocrataidd — yn arbennig ‘gormod o waith papur’

o Canfyddiad o nhw (y cyhoedd) a ni (y gweithwyr
proffesiynol)

Allwedd:

v -ymdriniwyd &’r rhwystr rhag cynnwys dinasyddion

v'? - ymdriniwyd a&’r rhwystr rhag cynnwys dinasyddion efallai
X - ni ymdriniwyd &’r rhwystr rhag cynnwys dinasyddion




Fframwaith Gwerthuso
Heb ei wneud eto.
Dwyn i gof bod gennym lawer i'w wneud eto o ran y ‘gweithwyr proffesiynol’.

Cyflwynodd yr adolygiad ymchwil hwn ddarlun rhesymol o safbwynt y bobl 50+ ar y
rhwystrau rhag cymryd rhan. Rydym wedi rhoi’r wybodaeth ar waith.

Fodd bynnag dim ond cyffwrdd &’r rhwystrau o ochr y ‘cyflenwyr’ wnaeth yr adolygiad
ymchwil. Mae ein gweithdai proffesiynol wedi eu llunio er mwyn iddynt ddarparu mwy
o0 wybodaeth am hyn — ond dim ond un rydym wedi ei gynnal hyd ymal!



